
DOHA, Ahad — Datuk Seri Dr Mahathir
Mohamad menyifatkan keangkuhan Israel
menyerang dan membunuh rakyat Palestin
sebagai satu serangan terhadap maruah
dan kehormatan umat Islam.

Perdana Menteri berkata, perkembangan
semasa di Timur Tengah sewajarnya men-
desak umat Islam bersatu dan memper-
kukuhkan perpaduan.

“Apa yang berlaku di Palestin juga bo-
leh berlaku kepada kita. Malah, ia berla-
ku di Yusgoslavia dan Chechnya serta
tempat lain.

“Malangnya, negara Islam yang mewa-
kili lebih satu pertiga keanggotaan Per-
tubuhan Bangsa-Bangsa Bersatu (PBB),
tidak berdaya memberi bantuan ketika Is-
rael terus membunuh rakyat Palestin
dengan angkuh tanpa dikenakan huku-
man.

“Bukan saja rakyat Palestin diserang,
tetapi juga maruah dan perpaduan umat
Islam,” katanya dalam ucapan pada hari
pertama sidang kemuncak kesembilan
Pertubuhan Persidangan Islam (OIC), di
sini hari ini.

Dr Mahathir yang berucap mewakili
kumpulan Asia berkata, OIC terutama pada
sidang ini boleh memainkan peranan yang
konstruktif dalam memperjuangkan isu
Palestin dan umat Islam di tempat lain.

Sehubungan itu, Perdana Menteri me-
nyifatkan pemilihan tema ‘keamanan dan
pembangunan’ sempena sidang kemun-
cak kali ini memang kena pada masanya
dan menepati keadaan yang menimpa
negara Islam.

Beliau berkata, negara Islam mengua-
sai kebanyakan sumber asli dunia, teta-
pi pada umumnya umat Islam masih di-
himpit kemiskinan dan terperangkap da-
lam perbalahan sesama sendiri.

Justeru, katanya, OIC yang ditubuh
untuk menggalakkan perpaduan dan ker-
jasama di kalangan negara-negara Islam,
perlu berusaha mempromosikan keama-
nan dan pembangunan.

“OIC mesti memastikan budaya baru
keamanan dan pembangunan disebarkan
di kalangan anggotanya dan umat Islam
umumnya,” katanya.

Dr Mahathir berkata, keamanan tidak
akan diperolehi tanpa pembangunan dan
begitulah sebaliknya kerana kedua-dua-
nya saling berkait rapat.

Malah, Perdana Menteri berkata per-
kataan aman bukan saja sudah sebati
dan disebut umat Islam setiap kali mem-
beri salam, tetapi juga terkandung da-
lam 53 ayat al-Quran.

Oleh itu, katanya, umat Islam turut ber-
tanggungjawab menjadikan keamanan se-
bagai cara hidup bagi mencapai pemba-
ngunan.

Beliau berkata, mencari alasan untuk
bergaduh sesama sendiri dan dengan
orang lain bukanlah cara Islam.

Dalam hubungan ini, kata Dr Mahathir,
sebarang pembaharuan yang hendak di-
lakukan OIC untuk menghadapi cabaran
baru, juga mestilah ke arah memperku-
kuhkan peranannya dalam membawa kea-
manan dan pembangunan selari dengan
tema sidang kemuncak kali ini.

